
Die Nachtwächter 
Schnitzelbänke 

 

1001 Appizöller 
Dr Obernaar wie jede weis, 

nennt sech Ulibaba 
ond är het vo öis gwönscht 

das mer si alli e chli gaga 
 

do hei mer dänkt es wördi, velecht 
 alles nochchli töller 

ond hei öis bsorgt för d'Fasnacht 
 1000 ond ei Appizöller. 

 

Es träumli 
Dr Sawiris wott uf Andermatt, 

dr Piccard wott i d'Loft 
d'Giroud wott e Torm vor Stadt 

e Schtrahler sucht si Kloft 
 

jede het si eiget Troum,  
ir Loft oder uf Ärde 

euse wär wenn Oute ändlech 
 fertig bout chönnt wärde. 

 

Oute beläbt 
Oute jo me weis das esch 
di puuri Loscht uf's Läbe 

so was Kultur ond aus betrefft, 
gwöss - scho fasch e Säge 

 
es läbt sogar wos gar ned sött 

im Döner ond de Sauce 
ond im Ring trenkt me dr Kafi 

 besser us dr Dose. 
 

Chilbi 
Auguscht wie emmer esch's sowit 

s'esch Outner Chöubi Zyt. 
me trenkt me esst und trenkt nomeh 

ond gli dröckts de im Schritt 
 

doch Schreck oh weh – wohe dermet 
ha's scho vöu z'lang verkneffe, 

es het keis WC muesi haut 
uf d'Geisterbahn go scheffe. 

Beize-Rouchverbot 
Es esch jo velecht scho eso:  
me sött gar nömme rouche 

ond trotzdem suecht me d‘Beiz wo no 
im blaue Donscht darfsch touche 

 
de meischte esch es nämlech glich 
wenn d‘Chleider e chli schtenke 

derför müi si de s‘Bier ir Beiz 
ned ganz eleini trenke. 

 

Obama 
Was söu das was die USA 
dört äne demonschtriert 

es chonnt eus vor as wär, das aues  
nome inszeniert 

 
es chonnt met em Obama secher  

Farb is Wiisse Huus 
doch chonnt eini cho bloose 

esch dr Ofe weder uus. 
 

BDP? 
Si heisst eso di neu Partei 

wo vo dr SVP 
chonnt ond dänkt es göig elei, 

 oh weh oh weh oh weh 
 

doch wär weis velecht maches jo 
veli Wählerstemme 

nach de Wahle werd me gseh 
 wär "yes we can" cha senge. 

 

Outner Prominänz 
In Oute get's e Mönsch 

dä wett me gärn beschriibe 
wenn du ne ou no kennsch 

ond är's mögti verliide 
 

de chönnte mer jetzt wörklech mou 
e rechtig guete Värs 

---- senge ---- 
das wär's! 

 




